
 
 
 

 
PŚEPŠOSENJE |  Wustajeńca z rěda Hommage à Jan Buk (III):   
                              Tomasz Mielech: Na slědach dopomnjeśa   
                               – Serbske kulturne derbstwo we wójwodstwje Dolna Šlazyńska   

 
 |   Kuratorka: dr. Lidia Głuchowska 

29.11.–6.02.2024              |   běrow Lichotnego stata Sakskeje, Wrocław 
 
Cas wustajenja jo pódlejšył až do kóńca januara 2024. 
Aby ju woglědaś mógali, wobrośćo se pšosym na: anna.leniart@pl.sachsen.de 
 
Wustajeńca kontaktowych fotografijow Tomasza Mielecha w zwězowańskem běrowje 
Lichotnego stata Sakskeje we Wrocławju jo źěl wědomnostno-wuměłskego projekta „Hommage à Jan Buk“ (2022–2025), kótaryž jo Institut 
za wizuelne wuměłstwa uniwersity Zielona Góra pód wědomnostnym nawjedowanim dr. Lidije Głuchowskeje iniciěrował.  
 

Toś te fotografije, kótarež su se rownocasnje z nastaśim projektoweje ideje pśiwzeli, pokazuju zgubjenje tradicionelneje architektury w pódzajtšnej 
Łužycy – w tśikrajowem rožku Pólska, Nimska a Česka republika. Jich zawóstanki namakaju se w jsach ako Bogatynia [Reichenau in Sachsen]  
a Działoszyn [Königshain], kótarež su byli wopor wutwarjenja turówołowego górnistwa. Dom, kótaryž jo se z Wiganic Żytawskich [Weigsdorf (bei 
Zittau/CZ, HSB: Žitava)], kótaryž jo źinsa jano hyšći dypk na geografiskej kórśe, do Zgorzelca pśepołožył, jo sedło towaristwa „Dom Kołodzieja“, 
kótarež se procujo wó zasejnatwaŕ toś teje wuludnjoneje jsy . 
 

Ako někotare druge wót Tomasza Mielecha w toś tych stronach do nimjernosći zapisane jsy – Białopole [Sommerau] abo Zatonie [Seitendorf] –  
su se Wiganice južo pśisamem dopołnje w pśiroźe zgubili. Druge, ako něga sławne kupjele Opolono Zdrjo [Bad Oppelsdorf], póněcom rozpaduju. 
Toś te strony laže w njepósrědnej bliskosći dweju městowu Via Regia Lusatica, kótarejž górnołužyski zwězk šesćiměstow twórjachu – Zgórjelc a 
Žytawa. Město Bogatynia jo wujšło ze stareje łužyskeje rědoweje jsy Rychłów (južo 1262 naspomnjete), kótarež lažy pśi rěce Miedzianka [ni.: 
Küpper], pšaweje pśirěki Łužyskeje Nysy. Zajmne architektoniske znamje su łužyske tykowane domy, kenž su za architekturu 17. a 18. stolěśa 
charakteristiske. 
 

Wustajeńca Tomasza Mielecha koresponděrujo z do togo w Chóśebuzu organizěrowaneju wustajeńcu „Homage à Jan Buk (II): Pó wuglu – 
woblica a krajiny Łužycy“ a z pódtitelom aktualneje retrospektiwy reformacije serbskego wuměłstwa Jan Buka „Wšykno jo krajina“ w měsćańskem 
muzeju Wrocław/kralojski palast. Wóna stoj teke w tematiskem zwisku z někotarymi twórbami wustajeńce, kótaraž jo tuchylu w měsćańskem 
arsenalu wiźeś – „Hommage à Jan Buk (II): Pśichylone“, na kótarejž jo 42 wuměłcow Akademije rědnych wuměłstwow we Wrocławju a Instituta za 
wizuelne wuměłstwa na uniwersiśe Zielona Góra wobźělonych. Někotare z nich póśěguju se w swójich twórbach na kartografiju, stawizny a 
symbole Łužyce, wót kótarejež lažy źěl źinsa we wójwodstwoma Dolna Šlazyńska (pódzajtšna Górna Łužyca) a Lubuski kraj (pódzajtšna Dolna 
Łužyca). 

 

Wustajeńca jo se wótwóriła we wobłuku mjazynarodnego sympoziuma „Serbski mólaŕ Jan Buk – w konteksće Wrocławja“. Jo była góźba, pódaś 
kompriměrowany wid na stawizny a pśibytnosć wuměłstwa w pólskich pódwjacornych stronach a lěpjej rozměś dynamiku pólsko-serbsko-nimskich 
kulturnych póśěgow w granicy pśestupujucem regionje Łužyca . 
 
Tomasz Mielech 
– 1973 naroźony w Jelenjejj Górje. Wón jo studěrował filozofiju na uniwersiśe we Wrocławju. Wót 2006 jo cłonk Zjadnośeństwa pólskich 
wuměłcow a fotografow. W kulturnem centrumje Jelenjeje Góry nawjedujo wón wót lěta 2018 galeriju Korytarz a Šulu za fotografiju Jelenjeje Góry. 
Wón jo kurator a organizator wustajeńcow a dwójorazny dobyśaŕ Biennale za górowu fotografiju Jelenjeje Góry. W swójom źěle ma lubjej klasisku 
fotografiju, kótaraž gótujo se z wjelikoformatowymi kamerami a pśi kótarejž nastawa wobraz na swětłocujucych materialijach. Wón angažěrujo se 
za fotografiske wukubłanje a spěchowanje klasiskich fotografiskich technikow. 
W dwěma kupkowyma wustajeńcoma pokazujo Tomasz Mielech swóje twóŕby gromaźe ze serbskim mólarjom Janom Bukom, w drugich – wěcej 
razow – gromaźe ze serbskim fotografom Jürgenom Maćijom. Ako Mielech su zwěsćili łužysku krajinu w procesu pśetwórjenja pśez wjelike 
wudobywanje wugla.  
 
„Zgubjenje jo w tak pomjenjonych zasej dobytych stronach norma a wšedna nastupnosć. [.. ] Dla górnistwa na pólskem boce su se někotare jsy 
dopołnje zgubili – mjazy nimi kjarchoby, cerkwje, palasty a w tych stronach jadnorazne a tradicionelne łužyske twarjenja. Pśed nic pśedłujkim 
casom su se zgubili Wiganice Żytawskie – jadna z kradu njewšednych jsow, a pśed tym Rybarzowice [Reibersdorf], Biedrzychowice Górne 
[Friedersdorf], Strzegomice [Dornhennersdorf], Zatonie a Turoszów [Türchau]. Móžomy se z tym faktom troštowaś, až jo na nimskem boce 72 
jsow dopołnje zgubiło, źělnje 38. Proces źo dalej – pśed někotarymi lětami jama Turów spóžrěła wjas Białopole, a źinsa póžerajo wóna źěl jsy 
Opolono Zdrój. [.. ] Rownož gmejna Bogatynia [.. ] poměrnje bogata była, njejo toś to bogatstwo z gołym wóckom widobne. Zachadnosć zda se 
how wót poměrnje mjeńšego wuznama byś – což licy, jo tak pomjenjone wuwiśe, wótergi za kuždu płaśiznu za region [.. ].” 
             Tomasz Mielech 
                
„Kołowokoło jamy a milinaŕnje Turów stej se wutwóriłej antropogena – wót cłowjeka změnjona – krajina a tak pomjenjona energijowa krajinu, 
kótaraž zwisujo z pśetwórjenim wobswěta na kóńcu wudobywanja brunice a wuwiśa industrielneje infrastruktury. [.. ] Swět Górneje Łužyce, wót 
kótaregož we wustajeńcy prezentěrowane fotografije pśedstajiju někaku wašnju jadnu synekdoche, wóstanjo na taki part, napněty mjazy wšakimi 
měritkami a casami – zajźonosći a njeznatego pśichoda, kótaregož wobcerjenja se kresle na wokłonje w transformatiwnem procesu 
dekarbonizacije a pokazuju rekultiwěrowanja górnołužyskego teritorija x.“              

          Katarzyna Majbroda 
 
Repr. a citaty z: Tomasz Mielech. Śladami pamięci, Jelenia Góra 2022, bźez S., Cover, ISBN 978-83-951303-6-6 
Foto: Tomasz Mielech, Dom Kołodzieja, Zgorzelec. Zasejzjadnośenje něgajšnych wobydlarjow rozpušćoneje jsy Wigancice, 21.05.2022. 
Pśirownuj film: COTTBUS Hommage Fotoausstellung und Symposium: https://www.youtube.com/watch?v=84YSoKJlk0M&t=49s 
 


